
Molteno 

A thi funi A thi funi 
miroho! miroho! 



Mma na Aluwani vho ya mavhengeleni u 
renga miroho ya u bika tshilalelo.

Mma vha vhea tshipinashi kha ṱiroḽi.

“Tshipinashi tsho lugela mutakalo washu,” vha 
ralo u amba.

“A thi funi miroho,” u ralo u amba Aluwani.

Mma vha kona u dzhia khavhelo.

“Ri na mafhuri a u ḽa nga tshilalelo,” vha ralo u 
amba.

“A thi funi miroho,” u ralo Aluwani. 

“Gidimani ni dzhie nyala, Aluwani,” vha ralo u 
amba mma. “Nyala ndi dzavhuḓi kha mutakalo 
washu.”

“A THI funi miroho,” u ralo Aluwani.

Mma vha vhea ṋawa kha ṱiroḽi.

“Ri ḓo vha na ṋawa dza u ḽa nga tshilalelo,” 
vha ralo u amba.

“A thi FUNI miroho,” u ralo Aluwani.

Nga murahu, mma vha dzhia na maṱamaṱisi.

“Maṱamaṱisi o lugela mutakalo washu,” vha 
ralo u amba.

“A thi funi MIROHO,” u ralo u amba Aluwani.

“Gidimani ni dzhie tshisaga tsha maḓabula, 
Aluwani,” vha ralo u amba mma. “Ri ḓo vha na 
maḓabula a u ḽa nga tshilalelo.”

“A THI FUNI MIROHO,” u ralo u amba Aluwani 
o dinalea.

Hayani, mma vha ṱanzwa miroho. Vha i vhaḓa 
na u i fhungudzafhungudza.

Vha vhea miroho bodoni na maḓi 
maṱukunyana.

Mma vha bika miroho na ṋama nyana. Vha 
shela muṋo na phiriphiri na zwidowadowane 
bodoni.

Mma vha bika raisi nga bodo khulu.

Tshitshuhu tsho vha tshi tshi khou nukhelela lu 
ḓifhaho! 

Uvho vhusiku, Aluwani o ḽa tshitshuhu tsha 
miroho o takala!

“A thi funi miroho, fhedzi ndi a funa 
tshitshuhu!” u ralo u amba Aluwani.

Mma vha sokou sea vhe vhoṱhe.


